
GOUVÈNÈ CUOMO ANONSE DELEAGASYON AN AP RETOUNEN PÓTORIKO 

POU EDE AVÈK PLAN TRANSFÓMASYON SWEN SANTE  
 
 
Gouvènè Andrew M. Cuomo jodia te anonse ke yon delegasyon ki soti nan Eta New 
York ap anbake nan yon misyon swivi nan dat 12-14 oktòb pou ede commonwealth la 
nan kreye yon plan transfòmasyon swen sante.  Gouvènè Adjwen Kathy Hochul, 
Sekretè Deta Cesar Perales ak Komisyonè Sante Eta Dr. Howard Zucker ap rejwenn 
Direktè Medicaid Eta Jason Helgerson, ansanm avèk Manm yo nan asanble a Marco 
Crespo ak Richard Gottfried.  
 
“Nouyòkè yo ede lè lòt moun nan bezwen,” Gouvènè Cuomo te deklare. “Defi swen 
sante Pòtoriko ap fè fas pa tankou sa yo ke nou te adrese avèk siksè isit la nan New 
York. Mwen kwè ke ansanm nou ka ede gouvènman Pòtoriken an refòme sistèm swen 
sante l, ekonomize kontribyab yo lajan e finalman amelyore lavi plizyè milyon moun – e 
nou fyè dèske nou ka ede.” 
 
Otorite Eta yo te an kontak etwat avèk Direktè Medicaid Pòtoriko a ansanm avèk 
anplwaye yo nan Administrasyon Seguros de Salud Pòtoriko pou travay sou yon plan 
transfòmasyon pou sistèm Medicaid Pòtoriko ke yo pral soumèt Sant pou Sèvis  
Medicare ak Medicaid nan fen ane a.   
 
“Kòm kay pi gwo popilasyon Pòtoriken andeyò Commonwealth la, New York gen yon 
lyen spesyal avèk pèp li a ki enseparab,” te deklare Gouvènè Adjwen Hochul. “Sou 
lidèchip Gouvènè Cuomo, nou te fè li vini yon gwo priyorite pou ede Pòtoriko nan 
peryòd difisil sa a.   Objektif kowalisyon an senp – ede gouvènman Pòtoriken an nan 
adrese defi swen sante an nan bay espesyalite, resous, ak sipò ki nesesè. Moun 
Pòtoriko pa merite anyen ki mwens nan men zanmi yo nan Eta New York.” 
 
Depi 2011, Ekip Rekonsepsyon Medicaid Gouvènè Cuomo te amelyore nan fason ki 
enpòtan efikasite sistèm livrezon swen sante Eta New York – alafwa an tèm pou redwi 
depans ak amelyore rezilta pasyan yo.   Tranfòmasyon sa te transfòme epi rekonèt ak 
sipòte pa gouvènman federal la nan 2014, avèk yon angajman finansman $8 milya nan 
fòm yon “Egzansyon Medicaid.” Efò nan Pòtoriko a ap gen ladan yon aplikasyon nan 
gouvènman federal la pou yon envestisman menm jan pou enplemante srateji 
transfòmasyon yo. 

“Vas eksperyans New York nan rekonsesvwa sistèm Medicaid nou an bay leson ki 
enpòtan pou pèp Pòtoriko pandan yap planifye pou re-evante sistèm swen sante yo a,” 
te deklare Komisyonè Sante a  Dr. Howard Zucker. “Nou enpasyan pou nou pataje 
espesyalite nou epi amelyore aksè a swen sante pou moun Pòtoriko.” 
 
Manm yo nan delegasyon an ap pataje eksperyans yo nan devlope yon Sistèm  
Enfòmasyon Jesyon Medicaid modèn ak itilizasyon solisyon eksplorasyon done pou 
ede idantifye kominote yo pou alafwa diminye depans yo epi amelyore rezilta yo, 
ansanm avèk negosye avèk siksè yon  egzansyon Medicaid avèk gouvènman federal 
la.     
 
Pandan ke yo nan Pòtoriko otorite yo ap vizite yon lopital, yon klinik ak klinik medikal yo 
pou aprann plis sou sistèm swen sante commonwealth la.  
 
Reprezantasyon New York la ap gen ladan Elisabeth Wynn, Vis Prezidan Sante ak 
Ekonomi ak Finans pou Asosyasyon Greater New York Hospital, akTerry Bischoff nan 
Kowalisyon Kriz Swen Sante Pòtoriko.  
 
Preke 68 pousan nan rezidan Pòtoriko yo resevwa swen sante grasa Medicare, 
Medicare Advantage oswa Medicaid. Fòmil finansman federal la pou twa pwogram sa 
yo konsiderableman mwen favorab pou Pòtoriko pase 50 eta yo. Pa egzanp, sipò 
federal pou pwogram Avantaj Medicare a nan Pòtoriko se 40 pousan mwens pase 
pwochen rejyon ki pi ba nan Etazini.  Kriz finansman sante Pòtoriko agrave difèt ke 
pousantaj Medicare Advantage la pwograme pou l bese plis nan 2016. 
 
Fon federal matche pou Medicaid Pòtoriko plafonnen nan apeprè $400 milyon chak 
ane. Pou sipòte finansman Medicaid li, Pòtoriko te konte sou yon blòk sibvansyon $6.4 
milya ke li te resevwa nan 2001, men yo prevwa pou depanse tout fon sa yo nan 2017.  
 
Byenke konpayi asirans sante yo nan Pòtoriko depanse apeprè $185 milyon chak ane 
nan Lwa sou Swen a bon Mache ki gen rapò a taks, rezidan Pòtoriko yo pa kalifye pou 
sibvansyon nan echanj asirans sante federal la, sa fè kouvèti asirans sante komèsyal 
vin chè pou anpil Pòtoriken. Anplis, Pòtoriko gen pousantaj ki pi elve maladi opresyon 
ak dyabèt pami tout teritwa oswa eta Etazini yo. 

